
Варақаи иттилоотӣ
Тағйири низоми озуқаворӣ барои беҳтар намудани ғизо дар Тоҷикистон 
15 июли соли 2025, Душанбе – Дар ҷаласаи Кумитаи муштараки роҳбарикунанда, ки аз ҷониби Ҳамоҳангсози доимии СММ дар Тоҷикистон ва муовини аввали раиси Кумитаи бехатарии озуқавории назди Ҳукумати Ҷумҳурии Тоҷикистон даъват шуда буд, барномаи нави муштараки дусолаи «Тағйири низоми озуқаворӣ барои беҳтар намудани ғизо дар Тоҷикистон» оғоз гардид.
Созмони озуқаворӣ ва кишоварзии Созмони Милали Муттаҳид (ФАО), Хазинаи кӯдакони Созмони Милали Муттаҳид (ЮНИСЕФ), Созмони Умумиҷаҳонии Тандурустӣ (ТУТ) ва Барномаи озуқавории ҷаҳонии СММ (БОҶ) агентиҳои асосии иҷрокунандаи барнома ба ҳисоб мераванд. Дар Кумитаи муштараки роҳбарикунанда ҳамаи шарикон, аз ҷумла намояндагони Вазорати тандурустӣ ва ҳифзи иҷтимоии аҳолии Ҷумҳурии Тоҷикистон, Вазорати кишоварзии Ҷумҳурии Тоҷикистон, Вазорати рушди иқтисод ва савдои Ҷумҳурии Тоҷикистон, Вазорати маориф ва илми Ҷумҳурии Тоҷикистон, Вазорати саноат ва технологияҳои нави Ҷумҳурии Тоҷикистон, Кумитаи давлатии сармоягузорӣ ва идораи амволи давлатии Ҷумҳурии Тоҷикистон, котиботи Кумитаи давлатии сармоягузорӣ ва идораи амволи давлатӣ, Ҳаракати глобалии васеъкунии ғизо (SUN), институтҳои байналмилалии молиявӣ, ҳамкориҳои афзалиятноки рушди Ҷумҳурии Тоҷикистон ва масъалаҳои озуқавории Тоҷикистонро баррасӣ намуданд.
Дар вохӯрӣ шарикон дар бораи равиши ягонаи системаҳои озуқаворӣ барои роҳнамоии татбиқи барнома ба мувофиқа расиданд. Онҳо лоиҳаи нақшаи кории ҳамаҷонибаро баррасӣ ва тасдиқ намуданд, ки дар он натиҷаҳои асосӣ ва тадбирҳои афзалиятноки он шарҳу тавзеҳ дода шудаанд.  Тавсияҳо барои суръат бахшидан ба татбиқ ва пешрафтҳои назаррас дар самти беҳтар намудани натиҷаҳои ғизо таҳия шудаанд.
"Тағйир додани системаҳои озуқаворӣ яке аз такондиҳандагони муҳим барои пешбурди Ҳадафҳои рушди устувор мебошад. Аз соли 2021 Созмони Милали Муттаҳид бо Ҳукумати Ҷумҳурии Тоҷикистон дар пешбурди авзалиятҳои системаҳои озуқаворӣ ҳамкорӣ мекунад. Ман аз он шодам, ки ҳамкории мо дар доираи ин барномаи муштарак идома хоҳад ёфт ва муносибати байнисоҳавии ҳукуматро дастгирӣ мекунад, қарорҳои инноватсионии ислоҳот ва такмили системаҳои озуқавориро ҷорӣ мекунад", қайд намуд Ҳамоҳангсози доимии Созмони Милали Муттаҳид дар Тоҷикистон хонум Парвати Рамасвами зимни суханронии ифтитоҳии худ.
Барномаи муштараки "Тағйир додани системаҳои ғизоӣ барои беҳтар кардани ғизо" дар саросари кишвар беш аз 2 миллион нафарро фаро мегирад. Ҳадафи аслии он таҳкими иқтидори институтсионалӣ ва фароҳам овардани фазои мусоиди сиёсӣ ва ҳамзамон ҷорӣ намудани қарорҳои инноватсионии ба маҳал асосёфта мебошад, ки тарзи истеҳсол, коркард ва истеъмоли ғизоро тағйир медиҳанд.
"Бо табдил додани системаҳои озуқавории худ тавассути инноватсия, фарогирӣ ва устуворӣ, мо  насли солимро ба камол хоҳем расонид. Ин ташаббус як нуқтаи гардиш дар талошҳои миллии мо барои таъмини дастрасии ҳар як шаҳрванд, бахусус сокинони ҷомеаҳои осебпазири мо ба маҳсулоти серғизо ва дар маҳал истеҳсолшуда мебошад, ки аз арзишҳои мо сарчашма гирифта, бо диди муштарак ба роҳ монда шудааст”, қайд намуд муовини аввали раиси Кумитаи бехатарии озуқавории назди Ҳукумати Ҷумҳурии Тоҷикистон Ширинҷонзода Маҳмуд.
Барномаи муштарак аз стратегияҳои мавҷудаи миллӣ, механизмҳои ҳамоҳангсозӣ дар доираи Ҳаракати глобалии васеъкунии ғизо (SUN) ва таҷрибаи беҳтари байналмилалӣ истифода хоҳад кард.
Барномаи муштарак аз ҷониби Фонди муштараки Ҳадафҳои Рушди Устувор (ҲРУ), механизми Созмони Милали Муттаҳид, ки барои суръат бахшидан ба пешрафт ба сӯи Ҳадафҳои Рушди Устувор (ҲРУ) тарҳрезӣ шудааст, маблағгузорӣ мешавад ва аз ҷониби ФАО, ЮНИСЕФ, ТУТ ва БОҶ дар Тоҷикистон амалӣ карда мешавад.
Шахси масъул барои маълумот:   Бунафша Азимова, мутахассис оид ба кор бо ВАО, ФАО bunafsha.azimova@fao.org 

image6.png
NAa
TTAX,
N Tl\él)yH
\ Mcl)/| L11”|/|I|x<|/| C
!
¢ V
VV@
\\({\;




image1.png




image2.png
N\
& = JOINT SDG FUND
wUN




image3.png
NAa
TTAX,
N Tl\él)yH
\ Mcl)/| L11”|/|I|x<|/| C
!
¢ V
VV@
\\({\;




image4.png




image5.png
N\
& = JOINT SDG FUND
wUN




